
Prezident İlham Əliyev və birinci xanım Mehriban Əliyeva  

Heydər Əliyev Fondu tərəfindən Şuşada təşkil edilən sərgilərə baxıblar

Prezident İlham Əliyev və birin-
ci xanım Mehriban Əliyeva, əvvəlcə, 
Şuşa Rəsm Qalereyasında “Qarabağ 
Azərbaycan mədəniyyətinin incisidir” adlı 
sərgi ilə tanış oldular. 

Qeyd edək ki, Qarabağ Azərbaycan 
incəsənətinin və mədəniyyətinin 
mərkəzi kimi qədim tarixə sahibdir. 
İşğal dövründə talan edilən muzeylərdə 
Azərbaycana məxsus qiymətli tarix 
və mədəniyyət nümunələri, dünya-
da məşhur Azərbaycan xalçaları və 
Azərbaycanın görkəmli şəxsiyyətlərinin 
xatirə əşyaları, həmçinin digər dəyərli 
eksponatlar olub. Məhv edilən həmin 

xəzinələr təkcə Azərbaycanın yox, 
həm də bütün dünya mədəniyyətinin 
nümunələri idi. 

Sərgidə nümayiş olunan rəsm və 
heykəltəraşlıq nümunələri ziyarətçiləri 
sevincli və kədərli, real və fantastik, 
açıq və gizli, rəngarəng və monox-
rom dünyaya səyahətə aparır. Burada 
nümayiş etdirilən əsərlərdə əsas ilham 
mənbəyi Qarabağdır. Azərbaycanın 
tarixi diyarı olan Qarabağ uzun illər 
ərzində özünəməxsus atmosferi ilə 
fərqli nəsillərdən və cərəyanlardan 
olan rəssamların və heykəltəraşların 
dünyagörüşünə böyük təsir edib. 

Heydər Əliyev Fondunun təşkilatçılığı 
ilə keçirilən sərgidə Böyükağa 
Mirzəzadə, Toğrul Nərimanbəyov, Maral 
Rəhmanzadə, Nadir Abdurrəhmanov, 
Mikayıl Abdullayev, Ucal Haqverdiyev, 
Müseyib Əmirov və Azərbaycanın digər 
görkəmli rəssamlarının əsərləri yer 
alıb. Sərgidə Qarabağın mənzərələri, 
ədibləri, xalçası, atı, muğamı, Vətən 
müharibəsində qələbə mövzularına 
geniş yer verilib. Altmışdan çox əsərin 
nümayiş olunduğu sərgidə Xalq rəssamı 
Altay Hacıyevin “Məclisi-üns”, Xalq 
rəssamı Səttar Bəhlulzadənin “Yuxarı 
Daşaltı”, Əməkdar rəssam İnna Kos-
tinanın “Qarabağın zənginliyi”,  Ley-
la Əliyevanın “Xarıbülbül” əsərləri, 
Faiq Hacıyevin “Qarabağ atı”, Orxan 
Nəbizadənin “Qarabağ gözəli” kimi 
heykəltəraşlıq nümunələri və digər 
əsərlər nümayiş olunur.

* * *

Sonra Prezident İlham Əliyev və 
birinci xanım Mehriban Əliyeva Heydər 
Əliyev Fondu tərəfindən bərpa və təmir 
olunaraq yaradılan Şuşadakı Xalçaçılıq 
Qalereyasında “Yenidən doğma diyar-
da. Qarabağın sənət inciləri” sərgisi ilə 
tanış olublar. Heydər Əliyev Fondunun 
təşkilatçılığı ilə Azərbaycan Milli Xalça 
Muzeyinin təqdim etdiyi sərgidə xovlu 
və xovsuz xalçalar, xalça məmulatları, 
milli tikmə və geyim dəstləri, bədii metal 
nümunələri nümayiş olunur. Sərgidə, 
həmçinin Milli Azərbaycan Tarixi Mu-
zeyinin kolleksiyasına daxil olan xalça 
nümunələri də yer alıb. 

Qeyd edək ki, yenidən öz doğ-
ma diyarında sərgilənən bu ekspo-
natların əksəriyyəti Birinci Qarabağ 
müharibəsi zamanı Azərbaycan Milli 
Xalça Muzeyinin Şuşa filialından Ba-
kıya gətirilib. Sərgidə əsrlərboyu çox 
yüksək dəyərləndirilən, xarici muzey 
və şəxsi kolleksiyaların nadir inciləri 

sırasına daxil olan Qarabağ xalçaları-
nın müxtəlif bölgələrə aid nümunələrini 
görmək mümkündür. Buraya maldarlıqla 
məşğul olan əhalinin həyat tərzini əks 
etdirən damğa naxışlı, həm də şəhər 
mədəniyyətini özündə ehtiva edən, 
peşəkar emalatxanalarda toxunan nəbati 
naxışlı və süjetli xalçalar – “Vərni”, “Zili”, 
“Çələbi”, “Ləmpə”, “Malıbəyli”, “Qasımu-
şağı”, “Əyan məclisi” və digərləri aiddir. 
İri ölçüsü, mükəmməl kompozisiya 
quruluşu və əlvan koloriti ilə “Ləmpə” 
dəst xalı-gəbəsi xüsusi maraq doğuran 
eksponatlardandır. Beləliklə, “Yenidən 
doğma diyarda. Qarabağın sənət inciləri” 
sərgisi qədim torpağın ruhunu, əsrlərlə 
burada yaşayıb-yaradan insanların 
həyat və məişətini, estetik zövqünü, 
sənətkarların bədii dünyagörüşünü 
duymağa, həmin tarixi dövrlərə səyahət 
etməyə imkan yaradır.

* * *

Heydər Əliyev Fondu tərəfindən Vaqif 
Poeziya Günləri çərçivəsində Şuşada 
“Yaddaş. Fotoqrafik tarix” sərgisi də 
təşkil edilib. Fotosərgi Azərbaycanın 
qədim tarixini, zəngin mədəniyyətini, 
gözəl təbiətini, ənənələrini təcəssüm 
etdirir. Ermənistan vaxtilə işğal altında 
saxladığı ərazilərdə mədəni irsimizə, 
tarixi-memarlıq nümunələrimizə qar-
şı vandalizm həyata keçirib, düşmən 
tərəfindən tarixi-mədəni obyektlər, dini 
ocaqlar məhv edilərək, bir sıra rayon və 
şəhərlər yerlə-yeksan olunub. 

Ziyarətçilərə, həmçinin işğaldan 
azad olunmuş rayon və şəhərlərdə 
ermənilərin törətdiyi vəhşiliklərə, dağıntı-
lara dair fotolar da təqdim edilir. Sərgidə 
Vətən müharibəsi zamanı Ermənistan 
tərəfindən mülki əhaliyə qarşı törədilən 
cinayətləri əks etdirən fotolar da nüma-
yiş olunur. 

AZƏRTAC

Azərbaycan Respublikasının Prezidenti İlham Əliyev və birinci 
xanım Mehriban Əliyeva avqustun 30-da Şuşada keçirilən Vaqif 
Poeziya Günləri çərçivəsində Heydər Əliyev Fondu tərəfindən 
təşkil edilən “Qarabağ Azərbaycan mədəniyyətinin incisidir” və 
“Yenidən doğma diyarda. Qarabağın sənət inciləri” sərgiləri ilə 
tanış olublar.

Azərbaycan Respublikası Nazirlər Kabinetinin Qərarı

“Azərbaycan Respublikasının vahid büdcə təsnifatının 
təsdiq edilməsi barədə” Azərbaycan Respublikası Nazirlər 
Kabinetinin 2018-ci il 11 oktyabr tarixli 440 nömrəli 
Qərarında dəyişiklik edilməsi haqqında

“Azərbaycan Respublikasında dövlət idarəçiliyinin 
təkmilləş-dirilməsi ilə bağlı əlavə tədbirlər haqqında” 
Azərbaycan Respublikası Prezidentinin 2019-cu il 14 yanvar 
tarixli 464 nömrəli Fərmanında dəyişiklik edilməsi barədə” 
Azərbaycan Respublikası Prezidentinin 2021-ci il 12 fev-
ral tarixli 1286 nömrəli Fərmanının 2-ci hissəsinə əsasən 
Azərbaycan Respublikasının Nazirlər Kabineti qərara alır:

Azərbaycan Respublikası Nazirlər Kabinetinin 2018-ci il 11 
oktyabr tarixli 440 nömrəli Qərarı (Azərbaycan Respublikası-
nın Qanunvericilik Toplusu, 2018, № 10, maddə 2155; 2019, 
№ 3, maddələr 528, 534, 544, 563, 566, 568, № 4, maddə 
753, № 5, maddələr 935, 945, 971, № 7, maddə 1325, № 8, 
maddə 1475, № 10, maddə 1677, № 11, maddə 1878, № 12, 
maddələr 2091, 2095; 2020, № 3, maddə 344, № 4, maddə 

479, № 5, maddə 643, № 6, maddə 784, № 8, maddə 1134, 
№ 9, maddə 1222, № 10, maddə 1273, № 11, maddələr 
1403, 1408, № 12 (V kitab), maddələr 1589, 1597; 2021, № 
2, maddə 203, № 3, maddələr 278, 288, 293, 300, 302, № 4, 
maddələr  395, 399, 404, 416, 417, 418; Azərbaycan Respub-
likası Nazirlər Kabinetinin 2021-ci il 30 iyun tarixli 190 nömrəli 
Qərarı) ilə təsdiq edilmiş “Azərbaycan Respublikasının büdcə 
xərclərinin inzibati təsnifatı”na aşağıdakı məzmunda 36-1-ci 
və 36-2-ci hissələr əlavə edilsin:

36-1. Azərbaycan Respublikasının Prezidenti 
yanında Dövlət Sirrinin Mühafizəsi üzrə 
İdarələrarası Komissiyanın Katibliyi

1249

36-2. Əsir və itkin düşmüş, girov götürülmüş 
vətəndaşlarla əlaqədar Dövlət Komissiyası-
nın İşçi Qrupu

1250

Azərbaycan Respublikasının Baş naziri

Azərbaycan Respublikası Nazirlər Kabinetinin Qərarı
№  245                                                                                                                     Bakı şəhəri, 28  avqust  2021-ci il

“Xüsusi karantin rejiminin 
müddətinin uzadılması və bəzi 
məhdudiyyətlərin aradan qaldırılması 
ilə bağlı tədbirlər barədə” Azərbaycan 
Respublikası Nazirlər Kabinetinin 
2021-ci il 26 may tarixli 151 nömrəli 
Qərarında dəyişiklik edilməsi haqqın-
da

 “Sanitariya-epidemioloji salamatlıq 
haqqında” Azərbaycan Respublika-
sı Qanununun 25-ci maddəsinə və 
Azərbaycan Respublikası Nazirlər 
Kabinetinin 2020-ci il 28 fevral tarixli         
73-1 nömrəli Qərarı ilə təsdiq edilmiş 
“Yoluxucu, parazitar və kütləvi qeyri-
yoluxucu xəstəliklərin əmələ gəlməsi, 

yaxud yayılması təhlükəsi yarandıqda 
karantin-təşkilat, profilaktika və digər 
zəruri tədbirlərin görülməsi Qaydaları”na 
əsasən Azərbaycan Respublikasının 
Nazirlər Kabineti qərara alır:

1. “Xüsusi karantin rejiminin 
müddətinin uzadılması və bəzi 
məhdudiyyətlərin aradan qaldırılması 
ilə bağlı tədbirlər barədə” Azərbaycan 
Respublikası Nazirlər Kabinetinin 2021-
ci il 26 may tarixli 151 nömrəli Qərarında 
(Azərbaycan Respublikasının Qanun-
vericilik Toplusu, 2021, № 5, maddə 
530; Azərbaycan Respublikası Nazirlər 
Kabinetinin 2021-ci il 5 iyun tarixli 162 
nömrəli, 16 iyun tarixli 173 nömrəli, 22 

iyun tarixli 177 nömrəli, 16 iyul tarixli 
210 nömrəli, 26 iyul tarixli 229 nömrəli, 
28 iyul tarixli 230 nömrəli və 2 avqust 
tarixli 231 nömrəli qərarları) aşağıdakı 
dəyişikliklər edilsin:

1.1. 2.5-3.2-ci bənd ləğv edilsin;
1.2.	 2.5-3.3-cü və 2.5-3.9-cu 

bəndlərdən “50 nəfərdən” sözləri çıxarıl-
sın.

2. Bu Qərar 2021-ci il 1 sentyabr 
tarixindən qüvvəyə minir.

Əli ƏSƏDOV 
Azərbaycan Respublikasının  

Ermənistan itkin düşmüş şəxslərin taleyi ilə bağlı 
səmərəli araşdırma aparmaqla bağlı beynəlxalq 

öhdəliklərini yerinə yetirmir
Bu gün Beynəlxalq İtkin Düşmüşlər Günüdür. İtkin düşmə, 

Azərbaycanda təxminən otuz ildir ki, minlərlə insanın qarşılaşdığı 
problemdir. 

Azərbaycanın Xarici İşlər 
Nazirliyindən AZƏRTAC-a bildiriblər ki, 
Ermənistanın hərbi təcavüzü nəticəsində 
Azərbaycandan 3890 nəfər (3171 hərbçi, 
719 mülki şəxs) hələ də itkin düşmüş 
hesab olunur. Ermənistan 1990-cı illərin 
əvvəllərindən etibarən azərbaycanlıların 
girov götürülməsi, uzun illər girovluq-
da saxlanılması, onlarla pis rəftar və 
qətlə yetirilməsi təcrübəsini həyata 
keçirib. Girov götürülmənin beynəlxalq 
humanitar hüquqda açıq şəkildə qa-
dağan edilməsinə baxmayaraq, 267 
azərbaycanlı mülki şəxs (o cümlədən 29 
uşaq, 98 qadın, 112 qoca) Ermənistan 
tərəfindən girov götürülüb və indiyədək 
azad edilməyib. Bundan əlavə, 1102 
azərbaycanlı (o cümlədən 224 uşaq, 
357 qadın, 225 qoca) erməni girovlu-
ğundan azad olunub. Ötən il baş vermiş 
müharibə nəticəsində 7 Azərbaycan 
hərbçisi hələ də itkindir.

Bu qanunsuz hərəkətlərlə Ermənistan 
1949-cu il Cenevrə konvensiyalarının 
və onların birinci əlavə protokolunun 
müharibə əsirlərinə və müharibə zamanı 
mülki şəxslərə münasibətə dair müva-
fiq müddəalarını ciddi şəkildə pozub. 
Beynəlxalq humanitar hüququn müva-
fiq normaları ilə yanaşı, itkin düşmüş 
şəxslərlə bağlı məsələlər beynəlxalq 
səviyyədə qorunan insan hüquqla-
rı, xüsusən də özbaşına həbsdən 

qorunma hüququ, bütün məhkəmə 
zəmanətləri olan ədalətli mühakimə 
hüququ, işgəncə və digər qəddar, qeyri-
insani və ya ləyaqəti alçaldan rəftarın 
qadağan edilməsi, məcburi yoxaçıx-
manın qadağan edilməsi, azadlıqdan 
məhrum edilmiş şəxslərin hüquqları 
və s. kontekstində nəzərdən keçiri-
lir. Azərbaycan əhalisi arasında itkin 
düşənlərin aqibəti, Ermənistan silahlı 
qüvvələrinin münaqişə zamanı geniş 
şəkildə həyata keçirdikləri vəhşilikləri 
nəzərə alaraq, ciddi narahatlıq doğu-
rur. Digər beynəlxalq humanitar hüquq 
pozuntuları ilə yanaşı, girov və əsirlərin 
qanunsuz olaraq həbs edilməsi, onlara 
işgəncə verilməsi və ləyaqətinin təhqir 
edilməsi, azərbaycanlılara qarşı sistemli 
şəkildə həyata keçirilən cəzalandırma və 
ayrı-seçkilik siyasətinin bir hissəsi olub.

Azərbaycan Respublikası Əsir 
və itkin düşmüş, girov götürülmüş 
vətəndaşlarla əlaqədar Dövlət Komis-
siyası müəyyən edib ki, beynəlxalq 
humanitar hüquq normalarının əksinə 
olaraq azərbaycanlı girovlar dözülməz 
şəraitdə əsirlərlə birlikdə saxlanılıb, həm 
Azərbaycanın əvvəllər işğal olunmuş 
ərazilərində, mütəmadi olaraq həm 
də Ermənistan ərazisində bir həbs 
yerindən digərinə köçürülüb. 1990-cı 
illərdə Ermənistan silahlı qüvvələri 
tərəfindən azərbaycanlı əsir və girov 

götürülmüş şəxslərin kütləvi şəkildə 
məhv edilməsi həyata keçirilib. Uşaqlar, 
qadınlar və qocalar da daxil olmaqla bir 
çox girovlar qəddarcasına öldürülüb, 
bəziləri daha sonra işgəncə, dözülməz 
şərait və xəstəliklər nəticəsində ölüb. 
Ölənlərin qalıqları Azərbaycana təhvil 
verilmədiyindən bu şəxslər hələ də itkin 
düşmüş hesab olunur.

Dövlət Komissiyasının dəfələrlə 
müraciət etməsinə baxmayaraq, yalnız 
bir neçə il əvvəl Beynəlxalq Qırmızı Xaç 
Komitəsi (BQXK) tərəfindən qeydiyyata 
alınmış və müxtəlif vaxtlarda BQXK 
nümayəndələri tərəfindən ziyarət edilmiş 
6-sı qadın olmaqla, 54 azərbaycanlı əsir 
və girov haqqında məlumat əldə etmək 
mümkün olub.

25 ildən artıqdır ki, Ermənistan 
itkin düşmüş şəxslərin taleyi ilə bağlı 
səmərəli araşdırma aparmaqla bağlı 
beynəlxalq öhdəliklərini yerinə ye-
tirmir. Bunun əvəzinə, Ermənistan 
törətdiyi təcavüzə və insanlara verdiyi 
saysız əzablara görə məsuliyyətini 
inkar edir, hərbi cinayətkarları və 
terrorçuları qəhrəmanlaşdırır, nifrət 
və Azərbaycanafobiyanı təbliğ edir. 
Azərbaycan bu ağır cinayətləri 
törədənlərin cinayət məsuliyyətinə 
cəlb edilməsi və cəzalandırılması üçün 
məhkəmə işlərinə başlayıb. Cavabdehlik 
və zərərin ödənilməsi qurbanların hüquq 
və mənafelərinin təmin edilməsinə 
xidmət etməklə yanaşı, effektiv qabaqla-
yıcı vasitə və həqiqi sülh yolunda vacib 
şərtlərdən biridir.

